
ХАТШЫ КЛИНТОН:  Сонымен, осы пікірталасқа қосылу мен үшін үлкен ғанибет, жəне 
мен барлығымызды бірдей алаңдататын мəселелерді үкімет министрлері мен азаматтық 
қоғам жетекшілерінің бірігіп ортаға салғанын өте маңызды деп санаймын. Біздің негізгі 
мақсатымыз – біз өкілі болып жүрген жұртшылық үшін бір-бірімізге құлақ түріп, үйреніп, 
серіктестіктің жаңа жолдарын табу. Бүгін бұл біз үшін үйреншікті нəрсе емес, бірақ ол 
солай болу керек. 
  
Барлығыңыз секілді мен де Марокко халқының қонақжайлылығы мен ашықтығын өз 
көзіммен көрдім. Кеше мен Мұхаммад патшаға Марокконың жүргізіп жатқан ілгері даму 
іс-шараларын жоғары бағалайтынымды жеткіздім; əсіресе əйелдерге жаңа бостандықтар 
əкелген реформалар олардың үлкен дарынын демократиялық институттарды нығайтуға, 
экономикалық өрлеуді жандандыруға жəне азаматтық қоғамның жұмысын кеңейтуге 
жұмсауға мүмкіншілік туғызды.  
 
Он жыл бұрын, осы əсем елге алғаш сапар шеккенімде, мен көптеген Марокко 
азаматтарымен кездесуге мүмкіншілік алдым. Жас қызының бойына болашақта дəрігер 
болу арманын сіңірген бір сауаты жоқ əке, жəне жергілікті кеңесте адам құқығын 
жақтаушы лауазымына ие болған діншіл əйел есімде қалыпты. Осы секілді мысалдарды 
алатын болсақ, біздің ойымызда Марокконың тəжірибесінен үйреніп, біздің бүгінгі 
тіршілігімізді ілгері жетелейтін үлгілер көп деген ой туындайды. 
 
Бес ай бұрын Каирде Президент Обама Құрама Штаттар мен дүниежүзілік Мұсылман 
елдерінің арасындағы жаңа бастамаларға шақырды – бұл тек бірнеше саяси немесе 
қауіпсіздік мəселелерімен шектелмейтін көпжақты қарым-қатынас, ол адамдар жəне 
мемлекеттер арасындағы серіктестікке негізделген, ұзақ мерзімге созылатын қарым-
қатынас. Бұл маңызды сөздерді президент Обама Каирде айтып кетті, оның сөзі жер 
шарының түкпір-түкпірінде үлкен ынта-ықылас тудырды. Көптеген адам оның үндеуіне 
құлақ түріп, біз не істей аламыз; Құрама Штаттар не істей алады; Президент Обаманың 
көзқарасы АҚШ саясатының жаңа беталасыныда қандай орын алады; жəне осы жаңа 
беталыстың адамдардың күнделікті өмірін қалайша өзгерте алады деген сауалдар қойды. 
 
Президент Обама секілді мен де əр нəрсенің ақырғы өлшемі бос сөз емес, нəтижелі 
өзгерістер екеніне сенімдімін. Экономиканың күшеюі, білім беру, денсаулық сақтау, қуат 

пен несиеге қол жеткізу – бұның барлығын кез келген қоғам жүзеге асыру керек. Ал 
Құрама Штаттар осы талаптарға нақты істер арқылы жетуге тырысады. Біздің білетініміз: 
шынайы прогреске қоғамның ішкі күштері арқылы жетуге болады, ол сырттан таңыла 
алмайды, жəне ол бір түн ішінде жүзеге асып кете алмайды. Сондықтан біз өз күшімізді 
қысқа мерзімді жобаларға жұмсамаймыз, керісінше біз үкімет жəне азаматтық қоғамдағы 
барлығыңызбен бірігіп жұмыс істеуге тырысып, білімдеріңізді жетілдіріп, жергілікті 
ұйымдар мен жеке азаматтарды өмірлеріне айтарлықтай өзгеріс енгізуге шақырамыз. 
 
Біздің осындағы елшіліктен жергілікті жұртшылықпен кездесіп, Құрама Штаттардың 
қалайша сенімді серіктес бола алатындығы жайлы пікір алмасуды сұраған едім. Сонымен 
қатар мен тарихта алғашқы рет АҚШ-тың Мұсылмандық қауымдастықтардағы Арнайы 
өкілін тағайындадым. Біз жинаған ұсыныстар жоспарымызды құруға мүмкіншілік берді. 
Біздің Арнайы өкіліміз Фарах Пандит көп жерлерге сапар шегіп, халықтың мұң-мұқтажын 
тыңдап, сосын қайтып келіп, өз өмірлерін жақсарту үшін көп еңбек еткен адамдардың ой-
пікірін бізге жеткізеді. 
 
Қазір біз АҚШ-тың көмегімен өзгерту мүмкін деген үш ауқымды салаға баса назар 
аударып отырмыз. Біріншісі көптеген жылдар бойына жасалған зерттеу мен жұмыс 
негізінде туындады. Егер сіз осы өңірдегі кез келген ел тұрғынына немесе дүние жүзінің 
əр түкпірінде тұратын азаматқа болашақта нені өзгерткіңіз келеді деген сауал қоятын 
болсаңыз, олардың көбісі: «Мен жақсырақ жұмысты талап етемін. Мен көбірек табыс 
тапқым келеді. Мен өз отбасыма, əсіресе өз балаларыма кеңірек мүмкіншіліктер болғанын 
қалаймын» , - деп жауап береді. Бұл географиялық орнына қарамастан барлық қоғамдарға 
ортақ тілек. 
 
Талант жұрттың барлығына теңдей беріледі, ал оны жүзеге асыру мүмкіншілігі əртүрлі 
екенін жиі айтамын. Сондықтан біз осы өңірді мекендейтін адамдардың талантын жану 
үшін мүмкіншіліктер туғызуға тырысамыз. Келесі жылдың басында Президент 
Вашингтонда шағын бизнесті ашуға, оны кеңейтуге жəне бойларындағы бар дарынды өз 
отбасыларын асырау үшін табыс табуға жұмсаған адамдардың басын біріктіру мақсатында 
кəсіпкерлердің саммитін өткізеді. 
 
Сол саммит қарсаңында біз www.entrepreneurship.gov/summit атты веб-сайт аштық. 
Сондықтан мен сіздерді осы саммитке қатысып пайда ала алатын делегаттарды ұсынуға 
шақырамын, сонымен қатар сіздер талқыланатын тақырыптар жайында пікір білдіре 
аласыздар. Бұл саммит - біздің аймақтағы кеңінен жайылған кəсіпкерлікке көрсететін 
көмегіміздің бір бөлігі ғана, біз аймақта бизнесті дамытудың жаңа орталықтарын ашуды 
көздеп отырмыз. Сонымен қатар барлығымыз бірігіп осы аймақта жəне одан тыс жерде 
аталмыш іспен айналысатын кəсіпкерлердің виртуалды байланыс жүйесін құра аламыз 
деп үміттенемін. 
 
Осы қолайсыз жағдайда нарықта көрініс таба алмай, жүзеге аспай қалатын идеялар өте 
көп. Сонымен қатар күнделікті жұмысын құлшына істесе де өз жұмысының жағымды 
жақтарын керекті деңгейде сезіне алмайтын адамдар да көп. Дəл қазір біз осы аймақта 
Йемендегі қауымдастықтардың тұрмысын жақсартуға арналған, Иордания жастары үшін 

http://www.entrepreneurship.gov/summit

жұмыс орындарын ашуды көздеген жəне осында, Мароккода атқарылып жатқан басқа да 
бағдарламаларға миллиардтаған доллар бөліп отырмыз. 
 
Біз Мароккоға «Мыңжылдық мүмкіндіктері корпорациясы» атты келісім арқылы 700 
миллион доллар құйдық. Осы шара шеңберінде біз жетістікке жетіп жатырмыз, сонымен 
қатар біздің үкімет басқа бір ел үкіметіне – яғни Марокко азаматтарына: «Сіздерге бізден 
не қажет?» деген емес, керісінше, «Сіздердің алға қойған мақсаттарыңызға жету үшін 
қандай көмек бере аламыз?» деген сауал қоюға келіп отырмыз. Осы жолмен, қазір біз 
ауыл шаруашылығының екі саласына жəрдем беріп отырмыз: ол жеміс өсіру фермалары 
мен шағын балық аулау кəсібін қолдау, жəне қолөнерді жандандыру мен қолөнершілерге 
қаржылық қызмет көрсету мен кəсіби жəрдем. 
 
Шағын жəне орта бизнес өкілдерінен қаржыға қол жеткізе алмай отырғандарын, 
сондықтан бизнестерін кеңейтуге мүмкіншілік беретін техникалық жəрдемге мұқтаж 
екендіктерін жиі естиміз. Сондықтан да Марокко үкіметімен бірігіп жұмыс істей отырып, 
біз шынайы көмек көрсетіп, көптеген экономикалық белсінділіктің төменгі қатардан 
туындағанын, одан ары қоғамдағы жоғары деңгейлерге көтеріліп игілікке жарағанын 
көреміз деп үміттенеміз.  
 
Біздің ерекше назар аударатын екінші саламыз - ғылым мен технологияны дамыту болады, 
бұны біз сіздерден естіп, ғаламдық қиыншылықтарға жауап ретінде жаңа жұмыс 
орындарын ашуға себеп болады деп ойлаймыз. Мұнда сіз білмейтін ештеме жоқ, себебі 
бұл – сіздің тарихыңыз. Ислам əлемі ғылым мен медицинада көшбасылық еткен жоқ па? 
Ислам əлемі қазіргі күні бүкіл дүниежүзінің ережелі түрде пайдаланатын көптеген 
ғылыми жəне технологиялық жаңалықтарға жол ашқан жоқпа? Ал қазіргі заманда біз 
ғаламдық қиыншылықтарды басымыздан өткізіп жатырмыз. Сонда біз су тапшылығын 
қалай шешіп жатырмыз? Біз климат дағдарысына қалай төтеп беріп жатырмыз? Біз 
аурулармен қалай күресіп жатырмыз? Сондықтан біз сіздердің қоғамдарыңызға назар 
аударып, мұсылмандар басым көпшілік саналатын елдердің экономикалық, əлеуметтік, 
экологиялық мəселелерді ғылым, технология мен инновациялар арқылы шешу қабілетін 
арттыруға тырысамыз. 
 
Мемлекеттік департамент Ғылым елшілері үшін арнайы бағдарлама ашты, Американың 
үш белгілі ғалымы: Ұлттық ғылым академиясының бұрынғы президенті доктор Брюс 
Альберт; Ұлттық денсаулық институтының бұрынғы директоры доктор Элиас Зеруни; 
жəне Нобель сыйлығының лауреаты, химия маманы доктор Ахмад Завави біздің алғашқы 
ғылым елшілеріміз болатынын жариялау бақыты бұйырғанына қуаныштымын. Олардың 
əрқайсысы Солтүстік Америка, Таяу Шығыс, Оңтүстік жəне Оңтүстік-Шығыс Азияға 
сапар шегуге келісіп Президент Обаманың ғылыми жəне техникалық қарым-қатынастарды 
арттыру жайындағы тапсырмасын орындауға əзір. Сонымен қатар Мемлекеттік 
департамент өз елшіліктеріндегі қоршаған орта, ғылым, технология мен денсаулық сақтау 
мамандарының санын көбейтеді. Осындай шешімдерді қаржыландыру үшін АҚШ OPIC 
атты белгілі шет елдерді инвестициялау корпорациясы арнайы технологиялар жəне 
инновациялар Қорын ашып отыр. 

Біздің үшінші назар аударатын саламыз – білім беру. Өткен аптада мен Пəкістандағы 
жоғары білім беру саласындағы жаңа бағдарламаны іске қосқанымызды жарияладым. 
Сонымен қатар біз АҚШ-тың қауымдастық колледждері мен соған ұқсас мұсылман 
елдеріндегі білім беру мекемелері арасында жастарды жақсы мамандыққа үйрету 
жөніндегі тəжірибе алмасу бағдарламасын аштық. Біз өзіміздің стипендия бөлу 
қабілетімізді кеңейтеміз, олар əсіресе дұрыс орта білім ала алмаған оқушыларға арналған. 
Біздің бағдарламаларымыздың ең табыстысының бірі «Аксес» (қол жеткізу) деп аталады. 
Ол жағдайлары нашар қауымдардың дарынды оқушыларына ағылшын тілінен дəріс 
ұйымдастырады. Менің өз басым осы бағдарламаны қатты қолдаймын, оған қосымша 
демеу көрсету жолдарын іздестіріп жатырмын, себебі мен оның нəтижесін өз көзіммен 
көрдім. 
 
Осы жылдың басында мен «Аксес» бағдарламасының Рамаллада өтіп жатқан сабағына 
қатыстым. «Əйелдер тарихы» айлық курсы аясындағы пікірталастың дəл үстінен түстім. 
Бұл жерде сауаты төмен отбасыларынан шыққан оқушылар жиналды, бірақ 
құлшыныстары мен мотивациясына қарап мен өзімнің əріптесім, Палестина сыртқы істер 
министрінің өз ұлы жайлы айтқан сөздерін еске алдым. Біз осындай студенттерге 
Жаратушы берген дарынды жүзеге асыру үшін көбірек мүмкіншілік тудыруға тырысамыз. 
 
Осы жерде мұнымен тығыз байланысты, басымдылығы жоғары басқа бір мəселеге - 
əйелдердің рөлін нығайтуға көшемін. Білетін боларсыз, мен көп жылдардан бері, өзінің 
тең жартысын дамытпай, артта қалдырған жағдайда ешбір халықтың өз əлеуетін жүзеге 
асырып, шынайы өрлеуге жете алмайтынын айтумен келе жатырмын, ал Президент Обама 
осы сөзді Каирде айтып кетті. Кішкене қыздардың білім алуына бірдей жағдай жасалмаса, 
біздің неден айырылып отырғанымызды елестете де алмаймыз, себебі олар жалпы 
прогреске жəне өз елінің дамуына үлес қоса алмай қалады. 
 
АҚШ өз тарихында алғашқы рет Ғаламдық Əйелдер мəселелері жөніндегі өкілетті елші 
тағайындап отыр, ол Елші - Мелани Вервир. Былтырғы жылы Болашаққа бағытталған 
форумда жасалған əйлдердің атқарған рөлін саяси, экономикалық, білім беру, заң, 
əлеуметтік жəне мəдени тұрғыдан нығайтатын гендер мəселелерін зерттейтін аймақтық 
институт құру жөніндегі ұсынысты біз барынша қолдаймыз. Біз осы бастаманы жақын 
арада жүзеге асыру үшін басқа үкіметтермен жəне азаматтық қоғамдармен жұмыс істеуге 
дайынбыз. Бұның басымдылығын арттыру үшін біз оған бастапқы қаржы бөлеміз. 
 
Біз азаматтық қоғамдарды қолдауға тырысамыз, себебі біз азаматтық қоғамды 
қауымдардың игілігіне жəне тұрақтылығына оң ықпал ететініне сенімдіміз. Ол көптеген 
адамдарға пайда əкелетін экономикалық ілгерілеуге жетелейді. Сонымен қатар ол саяси 
институттарды алғыр жəне қызмет ететін адамдар алдында жауапты етеді. Сондықтан 
АҚШ «Азаматтық қоғам 2.0» атты бастамасын жариялап отыр. Бұл бірігіп жүзеге 
асырылған бастама азаматтық қоғам ұйымдарына жаңа технологияларды ұсынады. Біз 
цифрлық технология мен коммуникация мамандарын ұйымдардың қабілетін дамыту үшін 
алып келеміз. 
 
Ал қазір мен Президент Обаманың жаңа қарым-қатынас көзқарасын Құрама Штаттар 
қалай жүзеге асырып жатқанын айтып кетейін. Біздің жұмысымыз идеологияны таратудан 

гөрі жеке адамдардың мүмкіншіліктерін кеңейтуге негізделеді; өз ойларымызды 
басқаларға күштеп таңудан гөрі оларды тыңдап, ойларын ықыласпен қабылдау; жəне 
тұрақты жəне кең көзқарастарға негізделген серіктестікті сақтап қалуға тырысу. Біз 
айырмашылықтарымызға қарамастан, бізді біріктіретін нəрселердің көп екеніне сенеміз. 
Əр жердегі ата-ана өз ұл-қыздарына қауіпсіздік пен кең мүмкіншілік тілейді. Жер 
шарының түкпір-түкпірін мекендейтін адамдар өздеріне қатысты шешімдерге ықпал етіп, 
өз мұң-мұқтаждарын ел басыларына жекізіп, өз болашақтарын өздері құрғысы келеді. 
 
Сонымен қатар мен АҚШ-тың Таяу Шығыста тұрақты бейбітшілік орнатуға ынталы 
екенін ашық жеткізгім келеді. Бұл мəселенің осында жиналып отырған елдер арасында да, 
аймақтан тыс та, шынайы жəне терең алаңдаушылық туғызып отырғанын жақсы білемін. 
Біз екі ел арасында келісім орнатуға ынталымыз, сол мақсатқа жету үшін біз бар күшімізді 
саламыз. Барлығымыздың сол мақсатқа жету жолында бірігіп жұмыс істеуіміз өте 
маңызды. Менің ойымша, бұл барлық тараптардың айтқан сөздеріне мұқият болуды талап 
етеді, бір бірімізге таққан  кінəмізді түсінуге болады, əрине, бірақ біз барлығымыз 
сындарлы көңілмен тұрақты бейбітшілік құру мақсатына жұмылған түрде жетуіміз керек. 
 
Оған қол жеткізу мүмкін екеніне мен кəміл сенемін. Мен президент Обаманың осы 
мəселеге бел бууы қолдау тапқанына сенемдімін. Сіздің көмегеңіздің арқасында біз кей 
кездері осы маңызды мəселені жағымды шешуге жол бермей тұрған қиын жəне 
шиеленіске толы тарихтан жол тауып шығып кететінімізге шын жүректен сенемін. 
Шешімін таба алатын тұрақты статус мəселелеріне ықпал ете алатын жəне жаны ашитын 
мемлекет басылары ретінде менің сіздерден өтінетінім – əрқайсымыздың алға жылжу 
үшін аса қажетті ынта-жігерімізді қалай көрсете алатынымыз жайлы терең ойлансаңыздар. 
 
Бүгін біз өткенге құрметімізді көрсете аламыз, бірақ сол өткен заманды өзгерте 
алмайтынымыз ақиқат. Ол жайлы не десек те, ол өтіп кеткен шаруа. Керісінше біз бірігіп 
Президент Обаманың көзқарасы мен ойын жалғастырып, Палестина мен Израиль 
елдерінің отбасыларына бірдей жақсылық əкелетін болашақты құра аламыз. 
Барлығымыздың бірігіп осы іске кіріссек, бізді қандай болашақ күтіп тұрғаны белгілі, 
сондықтан сол жарқын болашаққа жете алатынымызға сенімдімін. 
 
Ал сіздердің барлығыңызға мен болашақ жөніндегі форум ұйымдастырғандарыңыз үшін 
алғысымды білдіремін, себебі бұл - барлығымыздың бірігіп құратын болашағымыз. Мен 
осында Президент Обаманың Каирдегі сөзін негізге алып оны ары қарай дамытуға 
берілген мүмкіншілікті жоғары бағалаймын, сонымен қатар біз нақты нəтиже əкелетін 
бейбітшілік орнату, жұмыс орындарын ашу, балаларымызды оқыту секілді нақты 
əрекеттір жасауымыз керек, сонда бізді өз өкілдері ретінде қолдайтын адамдар өмірлерінің 
жақсарып келе жатқанын көре алады, себебі біздің барлығымыз ерте ме, кеш пе, сол 
мақсатқа жетуге тырысып жатырмыз. Сіздерге көп рахмет. (Ду қол шапалақтау). 

